
X’INTOM TGHIDU?

“X’intom tghidu bejnietkom intom u miexja?” (Lq 24:17), stagsa Gesu lid-dixxipli meta ltaga’
maghhom fit-triq li tiechu minn Gerusalemm ghal Ghemmaws.

Nergghu nibdew nattendu

iskola jergghu jibdew l-attivitajiet, kemm ghat-tfal u z-zghazagh, kemm ghall-adulti. Minkejja
l-pandemija, anki fil-Knisja jergghu jibdew l-inizjattivi pastorali, bhalma huma I-gruppi tal-
katekizmu tat-tfal, il-gruppi taz-zghazagh, tal-gharajjes, u I-gruppi tal-ghaqdiet u tal-
formazzjoni tal-adulti.

Wagt li nkomplu nsegwu r-regoli li jaghtuna dawk 1i jiehdu hsieb sahhitna, inheggigkom biex
ilkoll niehdu sehem bi hgarna fil-quddiesa tal-Hadd fil-knejjes taghna, u nergghu lura fil-gruppi
u l-ghaqdiet i ghandna fil-parroc¢¢i u 1-komunitajiet. Inheggeg fuq kollox lilkom genituri biex
tibaghtu lil uliedkom ghat-taghlim tad-duttrina; mhux biss lil dawk li qed ihejju ruhhom ghall-
Ewwel Tqarbina jew il-Grizma tal-Isqof, imma l-ulied kollha: tfal, adolexxenti u zghazagh.

Imsejhin inwiegbu ghall-mistogsija ta’ Gesu

Nixtiequ li matul din is-sena ta’ hidma li ged nibdew, nippruvaw inwiegbu lkoll kemm ahna,
zghar u kbar, ghall-mistogsija li Gest ghamel lid-dixxipli ta> Ghemmaws: “X’intom tghidu?”
(Lq 24:17). Fi kliem iehor, Gesu gieghed jghidilna li jinteressah minn dak li ahna nghidu
bejnietna, dak li jhassibna u jinkwetana. Gesu jinteressah minn dak li nixtiequ, kemm ghalina
u kemm ghan-nies ta’ madwarna. Gesu jixtieq li ahna nghidulu dak li nixtiequ fil-Knisja, fil-
parroc¢ca taghna, u dak li nixtiequ fid-dinja b’mod generali.

Minghajr ma nindunaw, ahna l-Insara spiss nifirdu 1-hajja tal-fidi mill-hajja ta’ kuljum. Matul
il-gimgha jkollna hafna tahbit ta’ xoghol fid-dar u barra mid-dar, hafna hsibijiet u problemi,
taghna u ta’ dawk 1i nhobbu; imbaghad il-Hadd immorru l-knisja biex niehdu sehem fil-
quddiesa u niehdu kelma ta’ gid. Imma mhux dejjem jirnexxilna nghaqqdu l-esperjenza tal-
quddiesa tal-Hadd mal-bqija tal-hajja ta’ kuljum, tant li jista’ jigrilna li ma nibqghux nithmu
ghaliex ghandna mmorru I-quddiesa.

Ibqghu certi li Gesu jsejhilna ghall-Ewkaristija ta’ nhar ta’ Hadd ghax jixtieq jghinna naghmlu
esperjenza u nisimghu Kelma li taghtina energija u dawl ghall-gimgha kollha.

Gesu jinteressah mill-hajja taghna kollha kemm hi... “X’intom tghidu fil-familja, l-iskola, fuq
ix-xoghol? X’intom tghidu bejnietkom mal-hbieb?”. Liema huma I-bizghat taghna, liema huma
x-xewqat taghna ghalina u ghall-ohrajn? X’nixtiequ verament fil-fond tal-qalb taghna? Zgur li
I-Ispirtu ta’ Alla 1i jinsab fina lkoll ghax mghammda, iganqal fina mistogsijiet u xewqat
importanti li jqangluna biex infittxu twegibiet minghand Gesu.



Kemm I-Ewwel Qari (Num 11:25-29) u kemm il-Vangelu (Mk 9:38-43,45,47-48) tal-lum
juruna li Alla jingeda b’kulhadd biex iwassal it-tajjeb, mhux bil-qassisin jew bil-patrijiet biss.
Ghalkemm ghandna hidma differenti fil-Knisja, ahna lkoll — sacerdoti, religjuzi u lajci —
quddiem Alla ghandna l-istess valur. Hu jistmana lkoll l-istess u jista’ jitkellem permezz ta’
kulhadd.

Matul is-Sena Pastorali i gejja, ahna I-membri tal-Knisja f’Ghawdex ser nippruvaw inwasslu
lil Gesu dak li nghidu bejnietna, b’fidu¢ja kbira 1i hu jkellimna u jwegibna lura, kif kellem u
wiegeb lid-dixxipli fit-triq lejn Ghemmaws.

Inhallu lil Alla jkun qrib taghna permezz tat-talb

Nhar is-Sibt u I-Hadd li gej, 2 u 3 ta’ Ottubru, ser naghtu bidu flimkien ghal din is-Sena li fiha
ser nghidu lil Gesu dak li hu I-aktar fuq mohhna, dak li jtaqqal u jferrah lil qalbna. Ser nibdew

nifthu qalbna ma’ Gesu billi matul ix-xhur ta’ Ottubru u ta’ Novembru nikkomunikaw mieghu
bit-talb.

It-talb huwa importanti hafna fil-hajja taghna I-Insara. Ma nistghux inhossu li ahna wlied ta’
Alla jekk ma nidhlux f’relazzjoni mieghu permezz tat-talb. Minghajr it-talb inhossuna
wahedna, mitluqin ghal rasna qalb it-tahbit tal-hajja, kull wiehed u wahda minna jisforza biex
bil-hila tieghu wahdu jaffronta 1-isfidi tal-hajja. Bit-talb inhossuna f’relazzjoni ma’ Alla u ma’
hutna li jemmnu. It-talb jghinna npoggu I-fidu¢ja taghna f’Alla u kull darba jgeddidna u
Jjqawwina fit-tama.

Ix-xahar ta’ Ottubru huwa x-xahar tar-Ruzarju. Din it-talba, sempli¢i u li jista’ jghidha kulhadd,
se sservina biex immiddu l-ewwel pass halli nhabbtu 1-bieb ta’ Alla. Nhar is-Sibt 1i gej f’kull
parrocca ser issir Velja ta’ talb 1i fiha tinghad din it-talba ghaziza. Imbaghad, din it-talba
tinghad ukoll gabel jew wara l-quddies tal-Hadd. Fi Zzmien fejn kulhadd ghandu hafna
x’jaghmel u fejn il-hajja saret mghaggla wisq, ser ikollna ¢-cans nergghu niggustaw is-sbuhija
ta’ din it-talba. Ir-ripetizzjoni tas-Sliema u 1-Qaddisa flimkien mal-meditazzjoni fuq il-Misteri
jghinuna nikkalmaw u nikkomunikaw ma’ Alla flimkien ma’ Marija, Ommu u Ommna.

Matul ix-xahrejn ta’ Ottubru u Novembru, kbar u Zghar ser nigu mistiedna u meghjuna biex
nitolbu. It-tfal u l-adolexxenti, fil-katekizmu u fl-iskejjel, ser ikollhom mumenti 1i jghinuhom
jitkellmu ma’ Gesu. Hekk ukoll iz-zghazagh u l-adulti ser ikollhom diversi ghajnuniet biex
jidhlu f’kuntatt ma’ Alla, 1i hu 1-origni u l-energija tal-hajja.

Permezz ta’ din I-Ittra nixtieq nappellalkom u nheggigkom biex ilkoll kemm intom — adulti,
zghazagh u tfal — tiehdu sehem fl-inizjattivi ta’ talb li ser jigu offruti fil-parrocca, fil-gruppi,
fil-katekizmu u fl-iskejjel.

Dawn I-ewwel xahrejn iddedikati ghat-talb jilhqu 1-qofol taghhom fis-Solennita ta’ Kristu Re
fuq is-Salib. ’Il quddiem naghtukom aktar informazzjoni dwar din l-okkazjoni li tfakkarna li
ahna merhla ta’ Raghaj li, ghax ihobbna, ma ddejjagx imut hu biex ninhelsu ahna.



Ix-xewqa tal-Papa Frangisku

[I-mixja ta’ din is-Sena fil-Knisja f’Ghawdex ser tinghagen mal-mixja li qed jitlob minna I-
Papa Frangisku permezz ta’ huna 1-Kardinal Mario Grech. Il-Papa qieghed jitlobna biex kollha
kemm ahna, membri tal-Knisja ta’ Gest, nieqfu nirriflettu u nagsmu flimkien il-hsibijiet taghna
dwar kif nistghu nghixu I-Vangelu ta’ Gesu fid-dinja tal-lum. Fi kliem iehor, il-Papa gieghed
jehidilna 1i 1-Ispirtu ta’ Alla jitkellem f’kulhadd, u li kulhadd ghandu sehem pozittiv x’jaghti
lill-Knisja.

Ghalhekk, filwaqt 1i nheggigkom ilkoll biex tiehdu sehem fl-inizjattivi ta’ talb tax-xahrejn li
gejjin, nawguralkom minn qalbi 1-paéi ta’ Gesu fil-familji taghkom u nitlob fugkom il-barka
ta’ Alla.

Moghtija mill-Kurja tal-Isqof, il-Belt Victoria, fl-14 ta’ Settembru 2021, Festa tal-Ezaltazzjoni
tas-Salib Imqgaddes.

